
IR-REGOLAMENT TAL-KUNSILL (KE, EURATOM) Nru 860/2004
tad-29 ta’ April 2004

li jemenda r-Regolament (KEFA, KEE, EURATOM) Nru 300/76 li jistabbilixxi l-kategoriji ta’ l-uffiċjali
intitolati għal konċessjonijiet ta’ flus għax-xogħol bix-shift, u r-rati u l-kondizzjonijiet tagħhom

IL-KUNSILL TA’ L-UNJONI EWROPEA,

Wara li kkunsidra r-Regolamenti dwar il-Personal ta’ l-uffiċjali u
l-Kondizzjonijiet tax-xogħol tal-ħaddiema l-oħra tal-Komunitajiet
Ewropej stabbiliti fir-Regolament (KEE, Euratom, KEFA)
Nru 259/68 (1), kif l-aħħar emendat bir-Regolament (KE, Euratom)
Nru 723/2004 (2), u b’mod partikolari it-tieni paragrafu ta’ l-Arti-
kolu 56a tar-Regolamenti dwar il-Personal,

Wara li kkunsidra l-proposta mill-Kummissjoni, issottomessa
wara li kkonsulta lill-Kumitat tar-Regolamenti dwar il-Personal,

Billi:

Ir-Regolament tal-Kunsill (KEFA, KEE, Euratom) Nru 300/76 (3)
għandu jiġi emendat sabiex jinġieb f’linja mar-Regolamenti
l-ġodda dwar il-Personal,

ADOTTA DAN IR-REGOLAMENT:

Artikolu 1
Ir-Regolament (KEFA, KEE, Euratom) Nru 300/76 huwa hawnhekk
emendat kif ġej:
1. L-Artikolu 2 jiġi mibdul b’dan li ġej:

“Artikolu 2
Uffiċjal li huwa intitolat għall-ħlas ta’ konċessjoni tal-flus
ipprovvduta fl-Artikolu 1 jista’ jirċievi konċessjonijiet tal-flus
għal xogħol diffiċli b’mod partikolari ipprovvdut
fl-Artikolu 56ċ tar-Regolamenti dwar il-Personal sa massimu
biss ta’ 600 punt, li jridu jiġu stabbiliti skond ir-Regolament
(KE, Euratom) Nru 858/2004 (1)

(1) ĠU L 161, tat-30.4.2004, p. 6”.
2. L-Artikolu 3 għandhu jiġi mibdul b’dan li ġej:

“Artikolu 3
Dan ir-Regolament għandu japplika b’analoġija għall-personal
temporanju, awżiljari u fuq kuntratt.”

Artikolu 2
Dan ir-Regolament għandu jidħol fis-seħħ fil-jum ta’ wara
l-pubblikazzjoni tiegħu fil-Ġurnal Uffiċjali ta’ l-Unjoni Ewropea.

Dan ir-Regolament għandu jorbot fl-intier tiegħu u japplika direttament fl-Istati Membri kollha.

Magħmul fil-Lussemburgu, fid-29 ta’ April 2004.

Għall-Kunsill

Il-President

M. McDOWELL

